ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
2021 թվականի նոյեմբերի 29-ին Համաշխարհային բանկի աջակցությամբ իրականացվող Պետական հատվածի արդիականացման երրորդ ծրագրի շրջանակներում բաց մրցույթի ընթացակարգում Կոռուպցիայի կանխարգելման հանձնաժողովի (այսուհետ նաև՝ Հանձնաժողով) հայտարարագրման էլեկտրոնային համակարգի (այսուհետ նաև՝ Համակարգ) կառուցման համար կնքվել է ծառայությունների մատուցման պայամանագիր «Սիներջի ինթերնեշնլ սիսթեմզ» ընկերության (այսուհետ նաև՝ Ընկերություն) հետ։ Պայմանագրով նախատեսվում էր ստեղծել պաշտոնատար անձանց և նրանց ընտանիքի անդամների գույքի, եկամուտի, շահերի և ծախսերի հայտարարագրերի նոր հարթակ՝ ապահովելով այնպիսի կառուցվածք և ճարտարապետություն, որ նույն հարթակում հնարավոր լինի աստիճանաբար ինտեգրել Հանձնաժողովի գործառույթներից բխող բոլոր ձևաթղթերը և ռեեստրերը։ Համաձայն պայմանագրի՝ Ընկերությունը պարտավորվում էր Համակարգի կառուցման աշխատանքները վերջնականացնելուց հետո 3 տարի ժամկետով սպասարկել Համակարգը։ Պայմանագրի արժեքը կազմել է 235,266,528․98 ՀՀ դրամ առանց հարկերի։ 
Համակարգի սպասարկման գործող պայմանագիրը սպառվում է սույն թվականի նոյեմբերի 28-ին, հետևաբար առկա է նոր պայմանագրի կնքման հրատապություն, որպեսզի համակարգի բնականոն աշխատանքը չխաթարվի:
Վերը նշվածից ելնելով, ինչպես նաև Հանձնաժողովի կարիքների գույքագրման արդյունքում՝ 2025 թվականի սեպտեմբերի 20-ին Հանձնաժողովի թվայնացման օրակարգը, այդ թվում գործող համակարգի սպասարկման հարցերը ներկայացվել են Տեղեկատվական համակարգերի կառավարման խորհրդի նիստում և ստացել են Խորհրդի դրական եզրակացությունը։
[bookmark: _GoBack]
[bookmark: _heading=h.a33sfcgf2e0z]2․Առաջարկվող կարգավորման բնույթը
Նախագծով առաջարկվում է Կոռուպցիայի կանխարգելման հանձնաժողովի Հայտարարագրման էլեկտրոնային գործող համակարգի 1 ամսվա սպասարկման ծառայությունների ձեռքբերման համար պահանջվող 2,322,000 ՀՀ դրամ գումարը ՀՀ բարձր տեխնոլոգիական արդյունաբերության նախարարության 2025 թվականի պետական բյուջեով թվայնացման համար նախատեսված 1235 «Թվային փոխակերպման գործընթացի իրականացում» ծրագրի 31001 «Միասնական թվային միջավայրի ձևավորում» միջոցառման շրջանակներում հատկացնել Կոռուպցիայի կանխարգելման հանձնաժողովի 11081 ծրագրին:

3․ Կապը ռազմավարական փաստաթղթերի հետ
Նախագծի ընդունումը բխում է ՀՀ կառավարության 2023 թվականի «Հայաստանի Հանրապետության հակակոռուպցիոն ռազմավարությունը և դրանից բխող 2023-2026 թվականների գործողությունների ծրագիրը հաստատելու մասին» N 1871-Լ որոշման 2-րդ հավելվածի 1.11-րդ գործողությունից, ինչպես նաև Կոռուպցիայի կանխարգելման և բարեվարքության համակարգերի ամրապնդման (Նպատակ 1), մասնավորապես՝ հանրային ոլորտում կոռուպցիայի կանխարգելման և բարեվարքության ամրապնդման մեխանիզմների կատարելագործման ռազմավարական ուղղությունից և Հակակոռուպցիոն մոնիթորինգի և գնահատման համակարգի կատարելագործման (Նպատակ 5) նպատակներից։ 

4․ Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է Կոռուպցիայի կանխարգելման հանձնաժողովի կողմից:



5․ Ակնկալվող արդյունքը
Կոռուպցիայի կանխարգելման հանձնաժողովի գործող էլեկտրոնային համակարգը գործում է անխափան, բնական աշխատանքային ռեժիմով:

6․ Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին.
Նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում:
3

